ფაკულტეტის დეკანის ოფისის მომსახურე პერსონალი
ფაკულტეტის დეკანის ოფისის პერსონალის კონტინგენტის შერჩევა დამოკიდებულია იმ პასუხისმგებლობებზე, რომელსაც უნივერსიტეტი აკისრებს დეკანს და იმ მომსახურებაზე, რომლის განხორციელებასაც მოელიან ამ ოფისისგან. ქვემოთ მოცემულია ძირითადი მომსახურებისა და შესაბამისი პერსონალის ჩამონათვალი.

1. პირადი ასისტენტი/თანაშემწე: ცნობილია რა ფაკულტეტის დეკანის, როგორც მთელი რიგი კათედრების აკადემიური და ადმინისტრაციული ხელმძღვანელის და როგორც უნივერსიტეტის ადმინისტრაციული სტრუქტურის ძირითადი წევრის პასუხისმგებლობები, მნიშვნელოვანია, რომ დეკანს ჰყავდეს პირადი ასისტენტი/თამაშემწე. ამ პიროვნების მოვალეობა იქნება დეკანის მდივნის ფუნქციის შესრულება. ის დაეხმარება დეკანს ეფექტიანად ფუნქციონირებაში: დაგეგმავს შეხვედრებს, აწარმოებს შეხვედრების ჩანაწერებს, უზრუნველყოფს ამ ჩანაწერების შენახვას და დახმარებას გაუწევს ფაკულტეტის ადმინისტრატორს ინფორმაციის შედარებისას.
2. ფაკულტეტის ადმინისტრატორი: ფაკულტეტის ადმინისტრატორის მოვალეობაა დეკანის ოფისის თანამშრომლების კოორდინირება და ადმინისტრაციული ფუნქციების შესრულების კონტროლი. აქ შედის აკადემიურ დეპატრამენტთან ერთად სტუდენტების პირადი საქმეების წარმოება (მიღება, გამოცდები, გამოშვება), ფაკულტეტის მუშაობისა და წარმოებული ოპერაციების შესახებ არსებული ინფორმაციის (მაგალითად, სტუდენტების შენარჩუნებისა და გამოშვების შესახებ, ფაკულტეტისა და კათედრების ფინანსური ანგარიშები, წახალისების/წინსვლის თაობაზე თანამშრომელთა განცხადებები, ფაკულტეტის ხარისხის უზრუნველყოფის სამსახურის ჩანაწერების წარმოება და ა.შ.) დახარისხება და მიწოდება დეკანისთვის და უნივერსიტეტის ადმინისტრაციისთვის. ფაკულტეტის ადმინისტრატორი წარმოადგენს ძირითად დამაკავშირებელ რგოლს, ერთი მხრივ, კათედრებსა და, მეორე მხრივ, ფაკულტეტის დეკანის ოფისსა და უნივერსიტეტის ადმინისტრაციას (როგორიცაა აკადემიური დეპარტამენტი, ფინანსური/საფინანსო დეპარტამენტი და ა.შ.) შორის. მის კომპეტენციაში, ასევე, შედის სტუდენტებისთვის დახმარების გაწევა და რჩევების მიცემა სასწავლო კურსების, ხარისხებისა და უნივერსიტეტის დებულების შესახებ; გარდა ამისა, აკადემიური ან პირადი პრობლემების მოსაგვარებლად ის აგზავნის სტუდენტებს სათანადო პერსონალთან ან მომსახურების ადგილზე კათედრის ან უნივერსიტეტის დონეზე.
3. ფაკულტეტის დამხმარე ადმინისტრატორები: ფაკულტეტის ზომიდან (იგულისხმება კათედრების, მომსახურე პერსონალისა და სტუდენტების რაოდენობა) და იმ საქმიანობებისა და პასუხისმგებლობების დაიპაზონიდან გამომდინარე, რომელსაც უნივერსიტეტის ადმინისტრაცია აკისრებს ფაკულტეტებს, შეიძლება საჭირო იყოს ერთი ან მეტი დამხმარე ადმინისტრატორი. მათ ფუნქციას შეადგენს დეკანის ოფისის მუშაობისა და ფაკულტეტზე წარმოებული სამუშაოების წარმართვაში ფაკულტეტის ადმინისტრატორისთვის დახმარების გაწევა, კათდრებთან და  უნივერსიტეტის ადმინისტრაციულ სამსახურებთან ურთიერთობა ფაკულტეტის ადმინისტრატორის სახელით; ასევე, ფაკულტეტის ადმინისტრატორის მოვალეობის შესრულება მისი ავადმყოფობის ან უნივერსიტეტში არ ყოფნის დროს. იმისდა მიხედვით, თუ რა მომსახურებას მოელის უნივერსიტეტის ადმინისტრაცია ფაკულტეტისგან, შეიძლება საჭირო იყოს, რომ ერთი ან მეტი დამხმარე ადმინისტრატორი გარკვეულ სპეციფიკურ ცოდნას ფლობდეს (მაგალითად, საბუღალტრო აღიცხვა ან ხარისხის უზრუნველყოფა).
4. ფაკულტეტის აღმასრულებელი დეკანები: ფაკულტეტის აღმასრულებელი დეკანები, როგორც წესი, არიან ფაკულტეტის აკადემიური პერსონალის წარმომადგენლები, რომლებიც დამატებით ანაზღაურებას იღებენ დეკანის ოფისის მუშაობისთვის დახმარების გაწევის სანაცვლოდ. ჩვეულებისამებრ, მათ მოვალეობაში შედის დეკანისთვის რჩევების მიცემა ფაკულტეტის სტრატეგიული გეგმის შემუშავებისას და ფაკულტეტის ბიუჯეტის დაგეგმვისას, მისთვის დახმარების გაწევა სტუდენტების მიღებისას და ფაკულტეტის თანამშრომლებთან ურთიერთობაში (იქნება ეს მათთან შეხვედრები თუ მათი წახალისებისა და წინსვლის საკითხები) გარდა ამისა, მათ შეუძლიათ დეკანის მოვალეობის შესრულება, როდესაც ის ვერ ესწრება შეხვედრებს ან არ იმყოფება უნივერსიტეტის ტერიტორიაზე. ფაკულტეტის აღმასრულებელი დეკანების რაოდენობა ყოველ მოცემულ ფაკულტეტზე დამოკიდებულია ფაკულტეტის დეკანის მიერ შესასრულებელ მოვალეობათა რაოდენობაზე. აღმასრულებელი დეკანის ფუნქციის შესრულება კარგი პრაქტიკული გამოცდილებაა ფაკულტეტის მომავალი დეკანისათვის; გარდა ამისა, ის უნივერსიტეტის ადმინისტრაციას ფაკულტეტის დეკანობის შესაძლო მომავალი კანდიდატების შეფასების საშუალებას აძლევს. 
